ՏԵՂԵԿԱՆՔ - ՀԻՄՆԱՎՈՐՈՒՄ

«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵ-ՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՆՐԱՊԵՏՈՒԹՅԱՆ կառավարության որոշման ՆԱԽԱԳԾԻ  ՎԵՐԱԲԵՐՅԱԼ
	               Իրավական ակտի հիմնավորումը

	1.
	Անհրաժեշտությունը

	
	ՀՀ 2015թ. պետական բյուջեի «Արտարժութային պետական պարտատոմսերի սպասարկում (տոկոսավճարներ)» ծրագրով նախատեսվել է 17.271 մլրդ դրամ (42.0 մլն ԱՄՆ դոլար): 2015թ. մարտին արտարժութային պետական պարտատոսմերի գծով կատարված գործառնությունների (500 մլն ԱՄՆ դոլարի նոր պարտատոմսերի տեղաբաշխում և 2020թ. մարման ենթակա պարտատոմսերի մասնակի հետգնում` 199.928 մլն ԱՄՆ դոլար) արդյունքում` 2015թ. մարտ ամսին փաստացի վճարվել է 8.573 մլրդ դրամ, առ 16.06.2015թ. մնացորդը կազմում է 8.698 մլրդ դրամ, իսկ սեպտեմբեր ամսվա պարտավորությունները կատարելու համար անհրաժեշտ է 14.592 մլրդ դրամ: Ուստի, 2015թ. արտարժութային պետական պարտատոմսերի սպասարկման գծով ՀՀ կառավարության պարտավորությունները ամբողջությամբ և պատշաճ կերպով կատարելու համար անհրաժեշտ է հիշյալ ծրագրի 2015թ. ինն ամսվա և տարեկան բյուջեի ցուցանիշը ավելացնել 5.894 մլրդ դրամով: Նշենք, որ հաշվարկները կատարվել են հիմք ընդունելով ՀՀ ֆինանսների նախարարության և ՀՀ կենտրոնական բանկի միջև 31.03.2015թ. ստորագրված համաձայնագրի դրույթը` համաձայն որի 2015թ. թողարկված արտարժութային պետական պարտատոմսերի սպասարկման գծով 2015 թվականին վճարման ենթակա գումարը փոխարկվելու է 30.03.2015թ. դրությամբ փոխարկվող արտարժույթի գծով ՀՀ կենտրոնական բանկի կողմից հրապարակած արտարժութային  շուկայում ձևավորված միջին փոխարժեքով (1 ԱՄՆ դոլար = 471.21 ՀՀ դրամ): 
ՀՀ 2015թ. պետական բյուջեի «ՀՀ պետական արժեթղթերի (գանձապետական պարտատոմսերի) սպասարկում (տոկոսավճար)» ծրագրի գծով ճշտված բյուջեի ցուցանիշը կազմում է  34.375 մլրդ դրամ, որից առ 16.06.2015թ. փաստացի վճարվել է 15.487 մլրդ դրամ և մինչև տարեվերջ ակնկալվում է վճարել ևս 17.538 մլրդ դրամ: Արդյունքում տարեկան կտրվածքով նախատեսվում է ունենալ շուրջ 1.350 մլրդ դրամի տնտեսում, որը պայմանավորված է ՀՀ 2015 թվականի պետական բյուջեի դեֆիցիտի ֆինանսավորման կառուցվածքում ՀՀ կառավարության կողմից կատարված փոփոխություններով` համաձայն որի պետական գանձապետական պարտատոմսերի հաշվին դեֆիցիտի ֆինանսավորումը նվազեցվել է 40 մլրդ դրամով ի հաշիվ արտարժութային պետական պարտատոմսերի տեղաբաշխումից ստացված միջոցների: Սակայն 2015թ. հունվար-սեպտեմբեր ամիսների ընթացքում ՀՀ կառավարության պարտավորությունները ամբողջությամբ և պատշաճ կերպով կատարելու համար անհրաժեշտ է հիշյալ ծրագրի 2015թ. ինն ամսվա բյուջեի ցուցանիշը ավելացնել 1.850 մլրդ դրամով` ի հաշիվ 2015թ. չորրորդ եռամսյակի համար նախատեսված հատկացումների: 

ՀՀ 2015թ. պետական բյուջեի «Օտարերկրյա պետություններից, միջազգային կազմակերպություններից և այլ արտաքին աղբյուրներից ստացված վարկերի սպասարկում (տոկոսավճար)» ծրագրի գծով ճշտված բյուջեի ցուցանիշը կազմում է 21.280 մլրդ դրամ, որից առ 16.06.2015թ. փաստացի վճարվել է 7.920 մլրդ դրամ և մինչև տարեվերջ ակնկալվում է վճարել ևս 12.160 մլրդ դրամ: Արդյունքում տարեկան կտրվածքով նախատեսվում է ունենալ շուրջ 1.200 մլրդ դրամի տնտեսում, որը պայմանավորված է 6-ամսյա ԱՄՆ դոլարի LIBOR և 6-ամսյա EURIBOR տոկոսադրույքների կանխատեսումային և 2015թ. առաջին կիսայակի ընթացքում փաստացի ձևավորված դրույքաչափերի տարբերությամբ, արտաքին վարկերի գծով ստացումների թերակատարմամբ:
ՀՀ ֆինանսների նախարարության 2015 թվականի շինարարական ծրագրերով նախատեսված աշխատանքներն ամբողջ ծավալով իրականացնելու համար անհրաժեշտ են լրացուցիչ ֆինանսական միջոցներ` 967 մլն դրամի չափով` ի լրումն ՀՀ կառավարության 2014 թվականի դեկտեմբերի 18-ի «Հայաստանի Հանրապետության 2015 թվա​կանի պետական բյուջեի կատարումն ապահովող միջոցառումների մասին» թիվ 1515-Ն որոշման 31-րդ կետի 2-րդ ենթակետով տարեկան նախատեսված 450 մլն դրամին:

Միաժամանակ, ՀՀ 2015թ. պետական բյուջեի համաձայն` ազատ միջոցների ավանդրադումից տոկոսային եկամուտների գծով տարեկան պլանը կազմում է 5.0 մլրդ դրամ: Արտարժութային պետական պարտատոմսերի տեղաբաշխումից ստացված միջոցների ավանդադրումից տարեկան կտրվածքով ակնկալվում է ստանալ լրացուցիչ 4.311 մլրդ դրամի տոկոսային եկամուտները: Արդյունքում տարեկան ցուցանիշը կկազմի 9.311 մլրդ դրամ, որից 4.195 մլրդ դրամը կազմում են 16.06.2015թ. դրությամբ ստացված փաստացի տոկոսավճարները, 3.475 մլրդ դրամը` առ 16.06.2015թ. կնքված ավանդային պայմանագրերի գծով սպասվելիք տոկոսավճարները և ևս 1.641 մլրդ դրամ ակնկալվում է ստանալ նոր կնքվելիք պայմանագրերի գծով` պայմանով, որ մինչև տարեվերջ չի նախատեսվի պետական բյուջեի ազատ միջոցներից խոշոր օգտագործումներ և եկամուտները կհավաքվեն նախատեսված չափով: Նշենք, որ  2015թ. ինն ամսվա համար լրացուցիչ տոկոային եկամուտները կկազմեն 3.604  մլրդ դրամ:

	2.
	Ընթացիկ իրավիճակը և խնդիրները

	
	Առաջարկվում է ՀՀ 2015թ. պետական բյուջեում և ՀՀ կառավարության 18.12.2014թ. N1515-Ն որոշման մեջ տարեկան կտրվածքով կատարել հետևյալ փոփոխությունները`

1. 4.311 մլրդ դրամի չափով ավելացնել այլ եկամուտները,

2. 5.894 մլրդ դրամի չափով ավելացնել «Արտարժութային պետական պարտատոմսերի սպասարկում (տոկոսավճարներ)» ծրագրով նախատեսված հատկացումների գումարը,
3. 1.350 մլրդ դրամով և 1.200 մլրդ դրամով նվազեցնել համապատասխանաբար «ՀՀ պետական արժեթղթերի (գանձապետական պարտատոմսերի) սպասարկում (տոկոսավճար)» և «Օտարերկրյա պետություններից, միջազգային կազմակերպություններից և այլ արտաքին աղբյուրներից ստացված վարկերի սպասարկում (տոկոսավճար)» ծրագրերով նախատեսված հատկացումները,
4. ՀՀ կառավարության պահուստային ֆոնդից հատկացնել 0.967 մլրդ դրամ` ՀՀ ֆինանսների նախարարության 2015 թվականի շինարարական ծրագրերով նախատեսված աշխատանքներն ամբողջ ծավալով իրականացնելու համար:
2015թ. ինն ամսվա համար նախատեսվում է ավելացնել ՀՀ 2015թ. պետական բյուջեի ժամանակավորապես ազատ միջոցների գծով օգտագործումը 4.257 մլրդ դրամի չափով, որը ենթակա է վերականգնման չորրորդ եռամսյակի ընթացքում:
        Միաժամանակ, ՀՀ ֆինանսների նախարարության 2015 թվականի շինարարական ծրագրով նախատեսված օբյեկտների շահագործումը նախանշված ժամկետներում ապահովելու նպատակով` առաջարկվում է հատկացվելիք գումարի շրջանակներում, աշխատանքների և դրանց նկատմամբ որակի տեխնիկական և հեղինակային հսկողության ծառայությունների ձեռքբերումն իրականացնել բանակցային ընթացակարգով` առանց գնումների հայտարարությունը նախապես հրապարակելու:

	3.
	Տվյալ բնագավառում իրականացվող քաղաքականությունը

	
	Նախագծի ընդունումը գործող քաղաքականության փոփոխություններ չի ներառում:

	4.
	Կարգավորման նպատակը և բնույթը

	
	Նախագծի ընդունման նպատակն է Հայաստանի Հանրապետության կառավարության պարտքի սպասարկման գծով պարտավորությունների պատշաճ և ժամանակին կատարումը, ինչպես նաև ՀՀ ֆինանսների նախարարության 2015 թվականի շինարարական ծրագրով նախատեսված օբյեկտների շահագործումը նախանշված ժամկետներում ապահովումը:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության ֆինանսների նախարարության աշխատակազմի կողմից:

	6.
	Ակնկալվող արդյունքը

	
	Հայաստանի Հանրապետության կառավարության պարտքի սպասարկման գծով պարտավորությունների, ինչպես նաև ՀՀ ֆինանսների նախարարության 2015 թվականի շինարարական ծրագրով նախատեսված օբյեկտների շինարարական աշխատանքների ամբողջական կատարման համար անհրաժեշտ ֆինանսավորման ապահովումը:


Հայաստանի Հանրապետության
ֆինանսների նախարար
Գագիկ Խաչատրյան 
ՏԵՂԵԿԱՆՔ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵ-ՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ կառավարության որոշման ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
ՏԵՂԵԿԱՆՔ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵ-ՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ կառավարության որոշման ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈԻՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունումից հետո պետական եկամուտներում և ծախսերում փոփոխություններ չեն առաջանա
Հայաստանի Հանրապետության
ֆինանսների նախարար
Գագիկ Խաչատրյան 
